
GOUVENE CUOMO RAPLE NOUYOKE POU YO TESTE DETEKTE LAFIMEN AK MONOKSID KABON YO
PANDAN WIKENN SA

Lé Avanse a se yon Bon Okazyon pou Teste Aparey Sovtaj yo

Gouvene Andrew M. Cuomo te raple Nouyoke pou yo teste epi chanje batri ki nan alam lafimen ak
detekte monoksid kabon (CO) yo.

“Pandan n ap retade revey nou wikenn sa, m ap ankouraje tout Nouyoke pou yo pran tou kék minit pou
sekirize fanmi ak kay yo kont menas dife,” te deklare Gouvéné Cuomo. “Teste alam lafimen ak detekte CO epi
chanje batri yo regilyéman se youn nan mezi enpotan men fasil pou ede anpeche yon ijans ki ka rive.”

Dapre National Fire Protection Association (NFPA) a, ant lane 2005 ak 2009 anviwon twaka lanmo akoz
dife nan kay te rive nan kay ki pa te gen alam lafimen ki tap mache. Anpil sevis ponpye atrave Eta New
York kontinye reponn apél nan kay chak ane kote ki pa genyen alam lafimen kap mache. Bon
fonksyonman alam lafimen esansyel pou sove lavi nou nan ka dife.

Monoksid kabon se yon gaz ou pa ka we, ki pa gen odé ak koulée ki kreye |e kabiran (tankou gazolin, bwa,
chabon, gaz natirel, pwopan oubyen Iwil) pa fin boule. Nan kay la, ekipman chofaj ak kwizin ki boule
kabiran se sous posib monoksid kabon. Dapre NFPA a, soti 2006 rive 2010, anviwon 72.000 aksidan
monoksid kabon ki pa dife te rapote nan sevis ponpye peyi Etazini chak ane epi aksidan sa yo ogmante
ofiamezi tan pase. Aksidan monoksid kabon rive pi souvan ant mwa novanm ak fevriye

Jerome M. Hauer, Komisyone, New York State Division of Homeland Security and Emergency Services, te
di konsa, “Ou ka genyen twa minit selman pou soti nan kay la oubyen apatman an anvan dife a touye w.
Alam lafimen kap mache bay avétisman dife byen boné epi ka bay tan anplis pou sove san danje. Alam
lafimen ak detekte monoksid kabon, sepandan, gen dwa pa ka fe travay yo si pwopriyeté kay ak lokate
pa teste yo regilyeman epi chanje batri pou asire y ap fonksyone byen.”

Bryant D. Stevens, Administrate New York State Fire, te di konsa, “Malgre yon alam lafimen ak detekte
monoksid kabon ogmante anpil anpil chans ou pou siviv, selman mwatye nan moun ki genyen alam lafimen

ak monoksid kabon di yo pran yon tan pou tyeke yo regilyeman. Pran yon tan wikenn sa pou garanti sekirite
fanmi w: fé tes, netwayaj, ak ranplasman batri nan tout alam lafimen ak monoksid kabon ou yo.”

Gouvene Cuomo rekomande pou Nouyoké pran mezi sa yo pou garanti sekirite pa yo ak moun yo renmen yo:

¢ Enstale alam lafimen anndan chak chanmakouche, deyo espas yo domi a, epi sou chak etaj kay
la, san bliye besment la. Alam CO dwe enstale nan yon kote santral andeyo chak espas domi epi
sou chak etaj kay la ak nan lot kote lalwa, kod ak nom mande sa.

* Konekte tout alam lafimen ak alam CO ansanm pou lé youn sonnen, tout sonnen.

¢ Ranplase tout alam lafimen ak CO chak dizan oubyen dapre rekdmandasyon fabrikan
espesyalman si yo pa reponn korekteman lé w teste yo.

* Teste tout alam lafimen ak CO omwen yon fwa pamwa.

¢ Si oumenm oubyen yon moun lakay ou soud oubyen tande di, se pou enstale yon alam ki bay
alafwa limye kap flache, vibrasyon oubyen son.

¢ Aprann rekonét sentom anpwazonman monoksid kabon yo. Kék nan sentdm yo se respirasyon
kout, anvi vomi, tét vire, ti etoudisman oubyen tet fé mal. Wo nivo CO ka fatal, sa ki koze lanmo
kou w bat zye w.

¢ Chwazi yon alam lafimen ak CO ki gen etiket yon laboratwa tes rekoni.

¢ Si son alam CO a sonnen, deplase san pedi tan nan yon kote lé fre rantre oubyen nan yon pot
oubyen fenét ki louvri. Asire n tout moun nan kay la sou kontwol. Rele pou resevwa éd nan yon
kote ki gen le fré epi rete la jiskaske pesonel ijans rive.

e Pa itilize yon machin oubyen lot aparey oubyen mote ki mache ak kabiran anndan kay, menm
si pot garaj ouvri. Asire w tiyo echapman yon machin kap woule pa kouvri ak néj.

¢ Pandan ak apre yon tanpét nej, asire twou ayerasyon pou sechwa, aparey chofaj, fou ak
chemine pa gen néj sou yo.

* Jeneratris yo dwe fonksyone nan yon kote deyo ki byen ayere lwen fenet, pot, ak ouveti ayerasyon.

o Itilize gri ki mache ak gaz oubyen chabon anplenné sélman.

Pou jwenn plis enfomasyon sou alam lafimen ak CO ak lot konsey sekirite nan kay, vizite sit enténét
Office of Fire Prevention and Control la nan www.dhses.ny.gov/OFPC.

